
Programme - 2013

e Wednesday, 30 January 2013 at
18h00. Annual General Meeting at
the new Plant Sciences Building,
University of Pretoria (see website for
a map). AGM Agenda enclosed in the
November Tambotie.

e Wednesday, 27 February 2013 at
18h00. Monthly meeting at the new
Plant Sciences Building, University of
Pretoria (see website for a map). The
topic for the evening is Guitar Making
by Peter Asselberg of ERWA.

From the Chair: by Paul Roberts

The year is now almost at an end and in looking back
we have had an interesting and busy year from an
Association perspective. Come to the AGM in January
for the Chairman’s Report and review of the “year that
was” and to make your inputs into the activities for
2013. | hope that all members and their families have
a pleasant break and enjoy the festive season.

DRAAIERSBYEENKOMSTES

Deur Johan Labuschagne

DRAAIERS SE-21 NOVEMBER BYEENKOMS

Dit was ‘n pragtige soel someraand toe ‘n klein groepie
van sowat 13 van ons vir oulaas in 2012 by Piet en Ria
Smith bymekaar gekom het. Lou het die verrigtinge
waargeneem in Jack se afwesigheid. Heel party
mense wat in die periode verjaar, is hartlik
gelukgewens.

Die eerste en belangrike taak wat afgehandel moes
word, was die oorhandiging van die Aanhouer-wen-
trofee aan Kobus Niewoudt wat hy misgeloop het toe
dit op die algemene vergadering oorhandig sou word.
Weereens mooi-so Kobus. Volgende keer moet jy met
‘n hand vol goue sertifikate wegstap.

Aanhouer -wenner Kobus Nieuwoudt

Jack se gedagte aan ‘n afsetgeleentheid soos ‘n
ateljee, kunsgallery of permanente uitstalling, om van
ons draaiwerk te bemark en aan die publiek bekend te
stel, het heelwat gedagtes ontlok. Daar is bespiegel
oor die moontlikheid om ‘n geskikte plek te vind wat

nie te ver uit die stad is nie, maar ook vir toeriste
toeganklik is. Dit moet verkieslik ‘n plek wees wat nie
van ons persoonlike toesig afhanklik is nie. Heelwat
gedagtes is geopper, maar geen finale besluit is nog
geneem nie. Daar is gevra dat lede verdere
moontlikhede moet oorweeg en met voorstelle
vorendag kom.

Op die AWSA-simposium in September is daar besluit
dat hierdie Vereniging weer op die been gebring sal
word en sal voortgaan om in die toekoms ‘n jaarlikse
simposium aan te bied. Dit sal dan hoofsaaklik AWSA
se hooftaak wees om elke jaar, of dalk elke tweede, so
‘n simposium te reél benewens alle draaiers in SA
saam te snoer. Soos in die verlede word dit vir twee
jaar deur een van die streke aangebied en die
Kapenaars sal dit weer in 2013 doen. Daar is egter
ook besluit dat die noordelike verenigings dit vir die
daaropvolgende twee jaar in ons geweste, sal
behartig. Hierdie kwessie is bespreek en die gedagte
was dat ons dit in 2014 in Pretoria sal aanbied met die
hulp van die Rand se groep en dat dit in 2015 deur die
Rand se groep in hul gebied sal aanbied met ons hulp
hierdie keer. So ‘n simposium kan net in een gebied
op ‘n keer gehou word en dit is beter as die groep in
beheer hul sake soos die verkryging van ‘n lokaal, self
behartig. Daar is ook bespiegel of dit nodig is dat daar
elke jaar ‘n oorseese draaier genooi moet word om te
demonstreer. ‘n Besluit is geneem dat daar vroegtydig
‘n reélingskomitee vir die spesifieke doel om die
simposium te organiseer benoem moet word. Enkele
voorstelle is hieroor gemaak.

Leon Wolmarans het ons almal daarop attent gemaak
dat daar heelwat ruimte op ons webblad beskikbaar is
en dat hy graag foto’s van draaiwerk van spesifieke
draaiers onder hul eie name wil toevoeg tot ons
gallery. Dit kan vir die indiwidu van groot waarde wees
om sy eie styl ten toon te stel en te dien as goeie afset
van sy produkte. Ons webblad word wéreldwyd deur
vele belangstellendes besoek. Lede is gevra om
asseblief ‘n bydrae te maak en foto’s van hul werk aan
hom te besorg.

‘Aids en gadgets’ was volgende aan die beurt en At
het getrou aan sy aard, met ‘n oulike gedagte te
voorskyn getree om vinnig ‘n klompie identiese
klokkies te draai deur ‘n platpuntboor so te slyp dat dit
die binnekant van ‘n klokkie vorm sodat hy dan net die
buitekant op maat van die binnekant kan draai. Kobus
Mostert het ook nie op hom laat wag nie en in plaas
daarvan om verskillende lengtes beitels te gebruik om
die verskillende lengtes pepermeulens se binne-

groefies te vorm, het hy een gemaak wat skuifbaar is
om op verskillende dieptes ‘n groefie te sny. Slim
gedagte!

Na die uitloot van geskenkte items het betrokke lede ‘n
kort gesprek gevoer oor die kersversierings wat hier so
kort voor Kersfees die huiswerk was. Sulke
selfgemaakte versierings is baie meer persoonlik en
gewaardeerd as gekoopte Chinese glinsterware.
Johan het ‘n eie-keuse item saamgebring om te wys
wat mens nie moet doen as jy ‘n bak wil maak
waarvan die rand met tin soldeerseldraad versier is
nie. Die draad moet in sy gleufie pasgemaak word
terwyl die item nog op die draaibank is. As die bak
eers afgehaal is en al was die hout droog, sal dit later
te veel skeeftrek sodat ‘'n gleufie vir die soldeerdraadijie
nie presies ewe diep en die wydte van die draadjie dus
nie meer oral ewe dik sal wees nie wat onooglik lyk.
Die les is dus, wees bedag daarop en sny die gleufie
voor die bak van die kloukop verwyder word.

Bak met tin versiering op rand
deur Johan Labuschagne

Lou vra raad oor die datum van die volgende
vergadering in die nuwe jaar. Dit kan Woensdagaand
24 Jan of Saterdag 27 Jan wees. Lede stel voor dat
die komitee maar moet besluit en almal laat weet.
Daar is ook nog nie ‘n bymekaarkomplek bepaal nie en
Lou doen ‘n beroep op lede om asseblief hul hulp
hiervoor aan te bied. Voorstelle word ook gevra vir ‘n
progam vir die komende jaar. Versoeke kan skriftelik
aan Lou gerig word.

Na die lang gesprek het ons ‘n genoeglike breukie
geneem met heerlike drink- en eetgoed wat Ria aan
ons voorgesit het. Die tydjie was goed benut om weer
‘n bietjie te sosialiseer. Baie dankie vir die snoeperye
wat ons sommer weer lus gemaak het om die
oorblywende deel van ons verrigtinge met nuwe
aandag en ywer aan te pak, Ria.

Na die pouse is ons weer, soos gewoonlik, uitstekend
deur Piet ingelig oor wat nuut is in die maak van
pepermeulens. Hy en Charlie het ons 0.a. gewys hoe
hulle kontrasterende kleure hout in lengtes ewewydig
aan mekaar vaslym en dan in skywe opsaag. Die
verskillende kleure hout word dan spiraalgewys weer
aanmekaar gelym om die gesegmenteerde
spiraaleffek aan die pepermeulens te verleen. Baie
mooi, Piet en Charlie en dankie vir ‘n duidelike
demonstrasie soos ons al gewoond is van die twee
manne.

Na afloop van die gesellige en leersame aand het ons
gegroet, mekaar ‘n goeie kersgety toegewens en begin
uitsien na die voortsetting van ons draaibedrywighede
in die komende jaar. Groot dank weereens aan Piet
en Charlie vir hul aanbieding en gebruik van Piet se
geriewe en aan Ria vir haar bydrae om die jaar op so
‘n hoé noot af te sluit.

Draaiers/Turners: Jan Vergadering/Meeting

Ons volgende byeenkoms is of Woensdag,
24 Janaurie om 18:00 of Saterdag 27 Januarie om
09h00. Besonderhede sal later vestrek word.

Our next meeting is either on Wednesday, 24
January at 18:00 or Saturday 27 January at 09:00.
Details to be provided later.

November Monthly Meeting

By Paul Roberts

After the normal administrative announcements we
had two presentations which are summarised below.

AWSA Symposium

Presented by Johan Labuschagne

The presentation supplemented Johan's article in the
November Tambotie. Johan highlighted the range of
demonstrations by local wood turners and it was
encouraging to note the depth of expertise that we
have in South Africa.

The revival of the organisation was encouraging and it
appears that the Symposium for 2014 and 2015 will be
held in Pretoria / Johannesburg. This will mean a lot of
hard work not only for our Turners, but also for the
Association as a whole. Our Turners are already
beginning to look at suitable venues and will be

making contact with our Johannesburg colleagues. A
proposal must be submitted to AWSA next year.

Johan Labuschagne

Veneering

Presented by Alexei Migachev

Member Alexei Migachev has his own business of
furniture restoration and in the process is often
required to repair/renovate/replace veneered surfaces.
Veneering is an ancient method dating back to over

3 000 BC by the Egyptians. Different types of
veneering were illustrated as well as the types and
cutting of veneer. The thickness of modern veneers is
usually 1 mm or thinner. The veneer in antiques is
usually about 2 mm and to repair these you need to
either cut your own or order thick veneer.

Alexei explaining veneered banding on a desk top

The methods of gluing and clamping/pressing were
mentioned. Itis important to have caul plates which
are slightly convex so that glue can be squeezed out
from the centre. A variety of glues can be used
including animal glues especially for antiques. Veneer
should be applied to both sides of the substrate to
prevent bowing. A cheaper veneer can be used on the
inner face. Vacuum pressing is another way of

“clamping”. The preparation of the veneer and
accurate planning of the matching edges is essential to
avoid gaps.

Veneers can be arranged in a variety of patterns and
bookmarked veneers can be purchased for use in
cabinet work. Decorative strips can be purchased or
shop made for inlaying in a routed groove. A damaged
veneered cabinet top can be repaired by routing out a
strip all around the edge and applying a veneer with a
grain at right angles to the original veneer.

It was really good to gain an insight into the art and
craft of veneering and to know that we have experts
such as Alexei who we can consult.

Boekbespreking

Deur Lou Coetzer

WOOD IDENTIFICATION & USE (Compact Edition)
deur Terry Porter (2011).

ISBN : 978-1-86108-855-0. Gepubliseer deur Guild of
Master Craftsman (GMC) Publications Ltd., East

Essex. Prys: R334-00.
o

IDENTIFlCAﬂON & USE

TERRY PORTER

“Watter houtsoort het jy hier gebruik?” Dit is
gewoonlik die eerste vraag wat volg op die
aanvanklike belangstelling in ‘n mooi draai-item of
meubelstuk indien die houtsoort wat gebruik is nie
dadelik herken word nie. Hierdie toneel speel hom
heel dikwels onder die draaiersgroep af omdat
onbekende stukke hout vanuit verskillende oorde
ontvang en gebruik word. Dit gebeur dan ook dat
houtwerkers oor ‘n naam verskil en kan hulle slegs op
eie ervaring staatmaak om ‘n houtsoort te probeer
identifiseer. Daarom word ‘n naslaanwerk oor die
identifisering van houtsoorte baie verwelkom al handel
dit hoofsaaklik oor uitheemse bome en die kenmerke
van hul hout. Dit is egter ook so dat talle uitheemse
boomsoorte in ons tuine en parke aangeplant word en
dat van die hout op ons draaibanke beland. Daarby

kan gevoeg word dat die meeste houtsoorte wat in die
handel beskikbaar is, is uitheemse hout wat ingevoer
word.

Hierdie publikasie deur Terry Porter, wat At Smit vir my
geleen het om te bespreek, staan bekend as ‘n
kompakte uitgawe van Porter se uitgebreide tweede
uitgawe, met dieselfde titel, wat in 2006 gepubliseer en
in 2007en 2008 herdruk is. Die eerste uitgawe het
reeds in 2004 verskyn. Porter het bekend geword as
‘n draaier en ook later as redakteur van GMC se
bekende tydskrif Woodturning.

Die boek skop af met ‘n redelik uitgebreide inleiding
wat sewe onderafdelings insluit, waarna die hooftema
en grootste deel van die inhoud volg, naamlik die
bespreking van individuele houtsoorte. Dit sluit af met
‘n lys addisionele houtsoorte met hulle algemene
gebruike en aan die einde twee indekse vir
onderskeidelik algemene boomname en die botaniese
name.

Die volgende word alles in die inleiding bespreek, met

aanhalings van die skrywer daarby:

¢ What is wood — “This may seem a very obvious
question, but | suspect few people who use wood
in their trade or profession stop to wonder about
its composition”. Die inhoud word onderverdeel
in die bespreking van die selstruktuur van
sagtehout en van hardehout, voorjaarshout
(‘early wood’) en najaarshout (ate wood’),
poreuse en nhie-poreuse hout, groeiringe en
ouderdom, botaniese benamings van hout,
Spermatofiete en laastens hardehout en
sagtehout as afsonderlike groepe.

e Forest types — “Timber used commercially is
extracted from three basic forest types:
coniferous, temperate broad-leaved, and tropical
broad-leaved. However, these three types do not
always occur in isolation; some areas may have
a mixture of forest types.” Met ‘n pragtige
wéreldkaart hierby, kan die presiese verspreiding
van die woudtipes gesien word. Dis opvallend
hoe arm Suid-Afrika aan inheemse woude is.

»  Seasoning and sawing - “The seasoning or
drying of wood is a complex process, and varies
according to the wood being dried, and its
intended use. The dimensions of the stock, how it
is stacked, and the local climate and humidity all
have a bearing on the process. Wood is either
air- or kiln-dried, or quite often a combination of
both.” Verder word aandag gegee aan die vrae:
“Why do we season wood?” en “How dry is dry?”

Hierna volg ‘n baie insiggewende bespreking oor
die verskillende vlakke waarin ‘n blok hout
opgesaag kan word naamlik deur-en-deur-saag
(through-and-through-sawing’), plat of gewone
saag (flat or plain sawing’) en dan kwartsaag
waar die skrywer tussen moderne kwartsaging en
die tradisionele kwartsaging onderskei. Die voor-
en nadele van elkeen hiervan word aan die hand
van goeie illustrasies bespreek. Die skrywer sluit
hierdie deel af met ‘n bespreking van die
betekenis van radiale, tangensiale en
dwarsvlakke van ‘n blok hout en die interessante
greinpatrone (‘figuring’) wat deur ses verskillende
soorte fineersnitte (‘veneer cuts’) verkry word.

»  Figure in wood — “The term figure’ refers to
characteristic, special or unusual markings that
may be found on the surface of wood, typically on
side-grain surfaces. Interesting figure comprises
a combination of colour, grain, lustre and texture,
and can be brought about by various features of
that particular wood”. Hierna volg ‘n tipe
glossarium van die terme wat gebruik word om
23 verskillende soorte patrone/merke te beskryf.
Die bekendstes sluit in “bird’s eye, burl, curly,
fiddleback, ripple & silver grain”.

»  Defects in wood — “Being a natural material,
exposed to differing and unpredictable conditions
as it grows, wood often develops features which
are undesirable to the woodworker. Remember,
however, that what is a defect to one worker may
be a ‘feature’ to another”. Met ‘n glossarium van
39 terme word hier ‘n omvattende beskrywing
gegee van die tipes defekte wat in hout kan
voorkom. Sommiges word met baie goeie foto’s
of illustrasies verduidelik.

e Glossary of wood terminology - “Like every
discipline, the world of wood has its own
terminology, which is really quite extensive and
can vary in different parts of the English-speaking
world, and even from workshop to workshop”. In
hierdie glossarium word meer as 100 van die
algemeenste terme ingesluit met ‘n definisie vir
elk, waarvan sommige met foto’s of sketse
geillustreer word. Voorwaar ‘n groot hulp vir
enigeen wat belang het by of betrokke is in die
skryf van tegniese en semi-tegniese artikels in
houtwerk. En natuurlik ook vir algemene
gesprekke in die werksplek.

*  Toxic woods — “Although wood looks and feels
such a beautiful and safe material, it really can
put your health at risk, and in extreme situations
actually kill you”. Twee hoof- aspekte word
beklemtoon naamlik die invloed van houtstof en

die allergiese reaksies op stowwe in hout, met ‘n
lys belangrike voorsorgmaatreéls daarby.
Hoewel die skrywer in ‘n tabel meer as 170
boomsoorte met potensiaal vir
gesondheidsrisiko’s lys, beklemtoon hy dat
hierdie beslis nie almal is nie en dat die inasem
van stof van ENIGE hout nadelig vir ‘'n mens se
gesondheid is. Die Suid-Afrikaanse boomsoorte
wat in hierdie lys ingesluit is, is Rooi-ivoor
(Berchemia zeyheri) (die vrugte en bas),
Zebrahout (Dalbergia melanoxylon) (stof),
Stinkhout (Ocotea bullata) (stof), Kiaat
(Pterocarpus angolensis) (stof) en Tambotie
(Spirostachys africana) (bas, sap en stof).

Die sentrale deel en hooftema van die boek beslaan
234 bladsye met die bespreking van een houtsoort per
bladsy. Hoewel die soorte alfabeties volgens die
botaniese name gerangskik is, kom die boomsoort se
algemeenste populére naam in hoofletters en in groot
font bo aan die bladsy voor met die botaniese naam
daarby in ‘n kleiner font en kursief gedruk. Langs die
populére naam is ‘n simbool in swart wat aandui of
daardie boom ‘n sagtehoutsoort (‘n takkie met
naaldvormige blare) of ‘n hardehoutsoort (‘n
enkelvoudige blaar) is. Benewens al die name, is daar
ook ‘n prominente kleurfoto van die hout soos in ‘n
aksiale snit gesien, met daaronder addisionele
populére name van die houtsoort en daarnaas
kleursketse van die boomsoort se vorm, ‘n beblaarde
takkie met blomme en die vrugte en/of saad.

Verder behels die inligting op elke bladsy ‘n
beskrywing van die houtsoort, sy duursaamheid,
tipiese gebruike daarvan asook die houtkenmerke
(‘properties’) wat die tipiese droé massa (aangedui in
Ib/voet3 en kg/m3), soortelike gewig, beweging in
gebruike/strukture, styfheid, buigspanning, druksterkte
en die vermoé om skokke te weerstaan, insluit. Op
sommige bladsye is foto’s van items wat van daardie
besondere soort hout gemaak is, hetsy gedraaide
items of meubels.

Hierdie inligting word afgesluit met ‘n verwysing na die
gesondheidsrisiko al dan nie van die betrokke
houtsoort, asook ‘n venstertjie (‘box) met ‘n
aanduiding van die verspreidingsgebied van die
betrokke boomsoort, die bome se tipiese hoogte en die
gemiddelde stamdeursnee op borshoogte.

Die outeur noem ‘n baie geldige punt wanneer hy
skryf: “...always remember that wood is a natural
material, and its growth is affected by many factors,

such as the amount and direction of sunlight received
by the growing tree, and the mineral composition of the
soil. This may result in considerable differences
between one specimen and another in colour, weight,
grain formation and many other properties.” Hiervan
kan menige houtwerker uit eie ervaring getuig.

Na die beskrywings van al die houtsoorte, volg ‘n tabel
met die opskrif: “Additional woods in brief” met
verwysings na meer as 200 ander houtsoorte. Hierdie
tabel is soortgelyk aan die hooflys waarin die name
alfabeties volgens die botaniese name gelys word met
die populére naam in vetdruk vooraan, asook ‘n kolom
vir die soorte se verspreiding, ‘n kolom vir die
soortelike gewig en ‘n kolom vir die houtkenmerke. In
die tabel word na slegs een Suid-Afrikaanse houtsoort
verwys naamlik die Geelhoute (Podocarpus spesies)
met nie een van die vier soorte gespesifiseer nie.

Hoewel na hierdie publikasie as ‘n kompakte
weergawe verwys word, is dit inderdaad omvattend en
sluit dit geweldig baie inligting oor meer as 470
houtsoorte in. Dit kan inderdaad as monumentaal
beskou word en is dus geskik as naslaanbron vir
enigeen met ‘n belangstelling in uitheemse houtsoorte
om watter rede ook al. Dit is beslis ‘n naslaanwerk wat
‘n staanplek tussen al die ander boeke oor houtwerk
op elke houtwerker se boekrak verdien, want hierdie
tipe boek word nie baie maklik geskryf en saamgestel
nie, trouens daar is min van hulle in die handel
beskikbaar.

Websites

Log into these two items to see some interesting
videos of the events.

Knysna Woodworkers Festival
http://www.youtube.com/watch?v=DB77EVsi4uA
Knysna Boat Show
http://www.youtube.com/watch?v=k6I7fLkLoYY

Spoedbeheer vir ‘n Draaibank:
Is dit nodig?

Jan van R van Oudtshoorn

Die meeste soorte draaibanke wat tans in Suid-Afrika
op die mark is, se spoed kan slegs beheer word deur
die aandryfband met behulp van ‘n kombinasie van
katrolgroottes te verstel. Hierdie metode voldoen heel
waarskynlik in ‘n baie groot mate aan die meeste
draaiers se behoeftes. Die stelsel het egter sekere
onafwendbare tekortkominge waarmee in die

algemeen saamgeleef moet word. Selfs ervare

draaiers het al die volgende probleme ervaar:

= die lastigheid om die bande op die katrolle te moet
verskuif;

= soms kan die regte spoed vir ‘n spesificke
werkstuk net nie bereik word nie; en

= die laagste bereikbare spoed is in baie gevalle
nog te vinnig, veral wanneer die draaiwerk aan 'n
groot stuk hout wat uit balans is, begin word.

Alternatiewe wat beskikbaar is
1. Enkelfase-spoedbeheerstelsel.
Dit is wel moontlik om die spoed van enkelfase-

motors te beheer, maar afhangende van die tipe
motor wat ter sprake is, het die metode steeds
sekere nadele. Die volgende soorte enkelfase-
motors is beskikbaar:

Enkelfase-motor met Sentrifugale skakelaar
(kyk voetnota®):

Hierdie motor se spoed kan deur middel van ‘n
frekwensie-omsetter beheer word, maar die
nadeel is dat die spoedbestek vanaf omtrent 75%
tot £ 150% van die motor se nominale spoed
beperk word. My persoonlike mening is dat dit
nie baie nuttig is nie, aangesien die behoefte
meestal bestaan om vanaf ‘n baie lae of bykans
nul-spoed te kan werk. Dit is maklik om ‘n hoé
spoed deur die katrolstelsel te kan bereik, maar
‘n baie lae spoed is nie moontlik nie, en dit is
waar die probleem |€.

Enkelfase-motor sonder Sentrifugale
skakelaar

Hierdie tipe motor se spoed kan wel van ‘n baie
lae spoed af deur middel van bogenoemde
frekwensie-omsetter beheer word. Hierdie is die
oplossing indien kostes nie ‘n probleem is nie.

Samevattend vir enkelfase-spoedbeheer

As die koste van al die toerusting vir enkelfase-
spoedbeheer saam met die nadele van swak
wringkrag by lae toere in ag geneem word, is dit
na my mening nie die moeite werd om
spoedbeheer op enkelfase-motors toe te pas nie.
Aangesien die meeste bestaande draaibanke se
enkelfase-motors van die sentrifugale skakelaar-
tipe is, sal dit beteken dat die motor ook vervang
moet word indien jy ‘n groter bestek van
spoedbeheer wil hé. As die volgende benaderde
kostes in ag geneem word, is hierdie opsie

Tambotie 2012-12

Page 6



duurder as om na ‘n driefase-motor met
spoedbeheer oor te skakel.

0,75 kW 2800 opm enkelfase-motor + R1 154,00

Spoedbeheerder (Danfoss) + R2 532,00

*R3 686.00

2. Driefase-spoedbeheerstelsel
» Dit is moontlik om ‘n driefase-motor se spoed
vanaf nul opm tot selfs hoér as die motor se
nominale spoed te kan beheer met
Frekwensiebeheerders wat tans in Suid-Afrika
beskikbaar is. Die verstellings wat met die
beheerders moontlik is, sluit die volgende in.
» Varieer die versnellings- en vertragingstyd;
»  Wringkragkompensasie (100% wringkrag
vanaf net bokant nul-spoed);
» Twee-rigting verstelling; en
» Beheerders is beskikbaar wat vanaf 'n
gewone enkelfase-toevoer ‘n driefase-uitset
lewer. ‘n Driefase-toevoer is dus nie nodig
nie.
Na my mening is die driefase-opset die beste wat ‘n
mens kan installeer vir ‘n sukkelvrye spoedbeheer op
jou draaibank, en as die volgende kostes met dié vir
enkelfase-spoedbeheer vergelyk word, is dit ook die

goedkoper opsie.
0.75kW 1.5kW

1500 opm driefase-motor +R1062,00 +R1428.00
Spoedbeheerder (Danfoss) + R1526,00  + R2 059.00
*+R2588.00 +R3487.00

3. \Verstelbare katrolstelsel

Daar bestaan ook die Daff-katrolstelsel wat ‘n
gelykmatige spoedverstelling gee met die gebruik van
V-katrolle. Die nadeel van die stelsel is egter ook die
probleem met die beperking op die laagste spoed wat
bereik kan word. Die gelykmatige verstelling, wat wel
moontlik is terwyl die draaibankmotor loop, maak dit al
‘n meer aanvaarbare stelsel as die konvensionele
verskuiwing van bande op katrolle. Die vervaardiging
van so ‘n stelsel is ongelukkig redelik duur, want dit
word met duur, presisie-toerusting gemaak wat nie vir
almal beskikbaar is nie.

4. Opsommend
Na my mening, en na aanleiding van my ondervinding

in hierdie verband, kan die kwessie van spoedbeheer
soos volg opgesom word:

= Daar is verskeie metodes om ‘n draaibank se
spoed te verander en nie een van hulle is sekerlik

verkeerd nie. Daar is egter sommige van die
metodes wat baie beter en gemakliker as die
ander metodes werk.
= Opdie ou einde is dit ‘n geval van hoeveel
draaiwerk ‘n mens wil doen en hoeveel wil jy aan
toerusting spandeer.
= Wat wel uitstaan is dat ‘n eweredige spoedbeheer
van nul-spoed af baie voordele inhou, ondermeer
omdat:
* die spoed so gestel kan word dat die werkstuk
en werkbank nie onnodig vibreer nie;
* die skuurwerk baie vergemaklik kan word, veral
as die draairigting boonop kan verander; en
» mens het nie nodig om die draaibankmotor eers
te stop, of iets los- of vas te maak en bande te
skuif om die spoed te verander nie.

*Die funksie van ‘n sentrifugale skakelaar is kortliks die
volgende:

» Enkelfase-motors beskik oor twee stelle
windings, naamlik ‘n aanskakel-winding en ‘n
loop-winding . Dan is daar gewoonlik ook nog
‘n kapasitor op so ‘n motor gemonteer. Die doel
van die aanskakel-winding, saam met die
kapasitor, is om die motor by aanskakel in ‘n
spesifieke rigting te laat draai asook om
genoeg wringkrag te lewer sodat die motor sy
las aan die loop kan kry. Sodra die motor naby
volspoed is, sal die sentrifugale skakelaar binne
die motor die aanskakel-winding uitskakel
deurdat die sentrifugale krag die gewiggies in
die skakelaar laat oopmaak en die motor loop
dan net op die loop-winding.

» Ditis dan ook hoekom, as die kapasitor en/of
die aanskakel-winding nie werk nie, die motor
nie vanself sal begin draai nie. Die motor sal
dan egter in enige rigting draai wat jy dit met
die hand sou begin draai, maar met bitter min
aanskakelwringkrag.

Wood for sale
Partridge wood (patryshout) recovered from a cabinet.
Contact Ray in Waterkloof Ridge 082 976 8359.

